
Láhka 
boazodoalu ja luondduealáhusaid ráhkadusdoarjagiin addojuvvon lága 11 §:a rievdadeamis  

Riikkabeivviid mearrádusa mielde 
rievdaduvvo boazodoalu ja luondduealáhusaid ráhkadusdoarjagiin addojuvvon lága 

(986/2011) 11 §, dakkárin go dat lea lágas 1676/2015, čuovvovaččat: 
 

11 § 

Doarjunvuloš doaibmabiju álggaheapmi 

Ealáhusbargi investerendoarjja, ealáhusbargi vistehuksendoarjja, bálgosa investerendoarjja 
ja dutkanruhtadeapmi eai mieđihuvvo ealáhusbargi, bálgosa dahje dutkanruhtadeami ohcci 
dakkár doaibmabidjui, mii lea juo álggahuvvon. Bálgosa áiddiid bajásdoallandoarjja ii mieđi-
huvvo, jos áiddi leat bajásdoallagoahtán juo ovdalgo ohcamuš biddjojuvvui johtui. Nuorra ea-
láhusbargi álggahandoarjja ii mieđihuvvo, jos dállodoallu lea álggahuvvon juo ovdalgo 
doarjjaohcamuš lea biddjojuvvon johtui. Nuorra ealáhusbargi álggahandoarjja sáhttá mieđi-
huvvot, jos doarjja lea ohccojuvvon 24 mánu siste dállodoalu álggaheamis. 

Nuppeláhkai go ovdalis 1 momenttas daddjojuvvo, de bálgosii sáhttá mieđihit doarjaga 
dakkár investeremii, man lea ferten ollašuhttigoahtit eará oassebeallái go boazodoallái čuohcci 
vahága hehtten dihte dahje bálgosii gulakeahtes siva dihte duššan dahje billašuvvan áiddi bu-
htten dihte. 

Stáhtaráđi ásahusa vuođul addojuvvojit dárkilet njuolggadusat das, goas doaibmabiju sáhttá 
geahččat álggahuvvon. Stáhtarđi ásahusa vuođul sáhttá addit dárkilet njuolggadusaid maiddái 
das, goas álggaheapmi lea vealtameahttun 2 momeanttas oaivvilduvvon siva dihte. 

——— 
Dát láhka boahtá fápmui geassemánu 5 beaivve 2018. Dát láhka guoskaduvvo ođđajagimánu 

1 beaivve 2018. 
 

Helssegis geassemánu 1 beaivve 2018 

 
Dásseválddi Presideanta 

Sauli Niinistö 
 

Eana- ja meahccedoalloministtar Jari Leppä 

Liite Pohjoissaamenkielinen käännös
JULKAISIJA: OIKEUSMINISTERIÖ    ISSN 1455-8904

2




